
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

ta’minlash uchun O‘zbekiston sharoitiga mos, tarmoq xususiyatlarini hisobga
oluvchi ilmiy asoslangan baholash metodikasini ishlab chiqish va joriy etish zarur.

Annotatsiya mazkur maqolada transport xizmatlarini mintaqa iqtisodiyotida tutgan o‘rni va
ahamiyati o‘rganilib, transport infratuzilmasini salohiyati va ahamiyati tahlil qilingan.
Shuningdek,transportning xizmatlarining ayrim shakllari haqida ma’lumotlar berilib ularning
vazifalari o‘rganilib, transport xizmatlarini rivojlantirish bo‘yicha xulosa va takliflar berilgan.

Аннотация. В статье исследуются роль и значение транспортных услуг в экономике
региона, анализируется потенциал и значение транспортной инфраструктуры.
Представлена информация о некоторых видах транспортных услуг, рассматриваются их
функции, а также даются выводы и предложения по развитию транспортных услуг.

Ключевые слова: транспорт, логистика, транзит, транспортная инфраструктура,

Abstract. This article examines the role and importance of transport services in the regional
economy and analyzes the potential and significance of transport infrastructure. Information on
certain types of transport services is presented, their functions are discussed, and conclusions and
proposals for the development of transport services are provided.

Keywords: transport, logistics, transit, transport infrastructure, strategic management,
mechanism, diversification

Kirish
Bugungi kunda xizmatlar bozorida transport xizmatlarining o‘rni va ahamiyati

tobora oshib borishmoqda. Transport xizmatlarini ko‘rsatishda har bir transport

turning o‘z o‘rni va ahamiyati yuqori. Transport xizmatlari bozorida
iste’molchilarning o‘z ehtiyojlarini qondirishi va yuqori naflilikka erishishida
transport xizmatlari ko‘rsatuvchi korxonalar o‘rtasidagi raqobat muhitini
kengaytirish, xizmat turlarini diversifikatsiyalash va modernizatsiyalashni taqozo
etadi. Ayniqsa, transport xizmatlari bozorini mintaqa darajasida, jumladan,
Markaziy Osiyo davlatlari o‘rtasida rivojlanishida yangi imkoniyatlarni yaratadi.
Mamlakat iqtisodiyotining rivojlanishida transport tizimi minglab xizmat turlarini
mujassamlashtirgan sohalar majmuiga aylanib bormoqda. Jahon banki tomonidan
olingan ma’lumotlarga ko’ra, jahon transport xizmatlarining YaIM tarkibidagi
miqdori 4,2 trln. AQSh dollari (6,8%) hajmida baholanib, yiliga 110 mlrd. tonna
yuk va 1 trln. dan ortiq yo’lovchilar tashilgan, transport infratuzilmasida band
bo’lgan xodimlar soni 100mln. kishini tashkil etadi [1].

Transport xizmatlarini mintaqa iqtisodiyotiga ta`sirini o‘rganar ekanmiz,
albatta transport xizmatlariga ta`rif berishimiz zarur – transport xizmati ko`rsatish
deganda, yuk jo`natuvchidan qabul qiluvchiga yuklarni yetkazib berish ortish,
tushirish ishlarini bajarish tushuniladi. Transport xizmati - bu transport xizmatlarini
amalga oshiruvchi sub’ektlar tomonidan foyda olish maqsadida transport
vositalaridan foydalanish natijasida yo‘lovchilarni tashish, yuk ortish, tushirish va
joylashtirish kabi transport servisini amalga oshirish bilan bog‘liq bo‘lgan xizmatlar
majmuidir. Tarixda shunday bo‘lganki, o‘zlariga transport xizmati ko‘rsatishni
tashkil qilish bilan avval-boshda savdogarlarning o‘zlari shug‘ullangan. Qo‘l ostida
o‘zining transport vositalariga ega bo‘lgan holda ular tovarlarni ishlab chiqarish
bozorlaridan tovarlarni sotib olganlar va ularni iste’mol bozorlariga yetkazib
berganlar. Narxlardagi farqlar savdogarlarga transport xarajatlarini qoplash va
ma’lum darajada foyda olish imkonini bergan. Savdo va transportning keyingi
rivojlanishi savdogarlik kompaniyalarining ixtisoslashuvini davom ettirgan.
Ularning bir qismi savdo operatsiyalarini moliyalashtirishga, bir qismi ularga
tegishli bo‘lmagan tovarlarni yetkazib berishga e’tibor qaratgan, qolganlari
o‘zlarining savdo operatsiyalari – sotib olish va sotishga e’tibor qaratganlar. Shu
tariqa birinchi bank, transport va savdo-xarid qilish kompaniyalari paydo bo‘lgan.

Transport xizmatlari turlari 2019 2020 2021 2021 2023
Temir yo‘l yo‘lovchi transporti
xizmatlari 5273 4149 5117 5104 4652

Quruqlikdagi yo‘lovchi transporti
xizmatlari 70919 50206 48166 45906 32703

Havo yo‘li yo‘lovchi transporti
xizmatlari 2007 1592 2021 1779 2722

Transport vositalarini ijaraga
berish xizmatlari 1788 1225 1364 1155 1238

O‘zbekistonning tashqi savdo yuklarini tashishni tashkil qilish va tashishning
tijorat amaliyoti bozor iqtisodiyotiga o‘tilgandan keyin chuqur o‘zgarishlarni
boshdan kechirgan. Bozor iqtisodiyotiga o‘tish transport xizmatlari sohasida kuchli
raqobatning paydo bo‘lishiga olib keldi.

Transport xizmatlarining iqtisodiyotdagi roli va ahamiyatini quyidagi
yondashuvlarga bo‘lib o‘rganishimiz zarur:

– Iqtisodiy aloqa va muvofiqlashtirish: transport tovarlar, xizmatlar va
odamlar harakatini ta'minlaydi, iqtisodiyotning barcha tarmoqlarini bir-biri bilan
bog‘laydi va muvofiqlashtiradi.

– Savdoni rivojlantirish: transport xizmatlari ichki va tashqi savdo oqimlarini
osonlashtiradi, bozorlarni kengaytiradi, import va eksportni rag'batlantiradi va
xalqaro savdo tizimlariga integratsiyani rag'batlantiradi.

– Mintaqaviy rivojlanish: rivojlangan transport infratuzilmasi hududlarni
qulayligini oshiradi, investitsiyalarni jalb qiladi, ishlab chiqarish va turizmni
rag'batlantiradi va muvozanatli iqtisodiy rivojlanishga yordam beradi.

– Raqobatbardoshlikni oshirish: samarali transport tizimi logistika
xarajatlarini kamaytiradi, milliy iqtisodiyot va alohida korxonalarning raqobatdosh
ustunliklarini oshiradi.

– Ta'minot zanjirini qo'llab-quvvatlash: transport ishlab chiqarish
muvozanatini yakunlaydi, tayyor mahsulotni iste'molchilarga yetkazib beradi va
resurslarni yetkazib berishni ta'minlashning asosiy bo‘g‘ini hisoblanadi.

– Hosildorlik va samaradorlikni oshirish: katta bozorlar va turli resurslarga
kirish mehnat unumdorligini oshiradi va ishlab chiqarishda miqyosida iqtisod qilish
imkonini beradi.

– Ijtimoiy ahamiyati: transport aholining hayot sifatini yaxshilaydi, tovarlar
va xizmatlarning mavjudligini ta'minlaydi va favqulodda vaziyatlarni bartaraf etish
va mudofaa uchun zarurdir.

– Transport xizmatlarini boshqarish: infratuzilmani modernizatsiya qilish:
transport tarmog'ini, jumladan, avtomobil yo'llari, temir yo'llar, portlar va
aeroportlarni doimiy ravishda rivojlantirish va takomillashtirish muhim ahamiyatga
ega.

Raqamlashtirish va innovatsiyalar: ta’minot zanjirini boshqarish tizimlari,
avtomatlashtirish va raqamlashtirish kabi zamonaviy texnologiyalarni joriy etish
xizmatlar samaradorligi va sifatini oshiradi.

– Davlat tomonidan qo'llab-quvvatlash va tartibga solish: hukumat
logistika kompaniyalari uchun qulay muhit yaratishi, infratuzilmani rivojlantirishni
qo'llab-quvvatlashi va standartlarni belgilashi lozim.

Inson resurslarini rivojlantirish: logistika va transport mutaxassislarini
tayyorlash va ularning malakasini oshirish sanoat samaradorligini erishishda muhim
ahamiyatga ega.

– Atrof-muhitning barqarorligi: toza texnologiyalar va muqobil yoqilg'ilarni
joriy etish transportning atrof-muhitga salbiy ta'sirini minimallashtirish uchun
muhim ahamiyatga ega.

– Boshqa tarmoqlar bilan muvofiqlashtirish: transport xizmatlarini
muvaffaqiyatli boshqarish ishlab chiqarish, savdo va boshqa iqtisodiy tarmoqlar
bilan yaqin hamkorlikni talab qiladi.

PQ-28-son 2025- yil 27-yanvarda “O‘zbekiston Respublikasining transport-
logistika tizimini yanada rivojlantirish chora-tadbirlari to‘g‘risida” gi qarorida:

– Respublika transport-logistika xizmatlari bozori va infratuzilmasini yanada
rivojlantirish;

– tranzit salohiyatini oshirish, -istiqbolli transport yo‘laklarini shakllantirish;
– eksport-import operatsiyalari qiymatida transport xarajatlarini kamaytirish

hamda tashqi bozorlarga yuklarni yetkazib berish muddatlarini qisqartirish;
vazifalari belgilangan [2].

Xulosa va takliflar. Transport xizmatlari iqtisodiyotda asosiy vazifani bajaradi,
ishlab chiqaruvchilar va iste'molchilarni bog'laydi, savdo, mintaqaviy rivojlanish va
xalqaro aloqalarni osonlashtiradi, shuningdek, iqtisodiy raqobatbardoshlik va hayot
sifatini oshiradi. Transport xizmatlarini boshqarish iqtisodiyot va jamiyatning
barcha tarmoqlari ehtiyojlarini samarali qondirish uchun infratuzilmani
modernizatsiya qilish, raqamlashtirish, davlat tomonidan qo‘llab-quvvatlash, inson
resurslarini rivojlantirish va ekologik barqarorlikni o‘z ichiga olgan kompleks
yondashuvni talab qiladi. Tovarlarni yetkazib berishning sifatiga nisbatan
qo‘yiladigan talablarning ortishi, transportga nisbatan qo‘yiladigan ekologik
talablarning qat’iylashishi aralash va kombinatsiyalangan tashishlardan
foydalanishni kengaytirishga chaqiradi, bu esa sohaga o‘zgartirish kiritishni talab
qiladi.

– yetkazib berish muddatlari va grafiklariga nisbatan qo‘yiladigan talablarning
ortishi bilan bir paytda tobora ko‘plab bosqichlarni paydo qilmoqda shuning uchun
ham transport xizmatlari ko‘rsatishda yangi texnologiyalardan foydalanishni jalb
qilish zarur.

– Nogiron foydalanuvchilar uchun zarur bo'lgan aniq xususiyatli transport
turlarini topish ko'pincha qiyin. Buning uchun nogironlar talablariga javob
beradigan va barcha yo'lovchilar uchun foydali bo‘lgan zarur jihozlar bilan to‘ldirish.
(Masalan, past qavatli avtobuslar va jamoat transportlarida) ularni bemalol
harakatlanishi uchun sharoitlar yaratish.

– Harakati cheklangan odamlar (masalan, oqsoqlanish, turish yoki ushlash
chegaralari)

– Sensor cheklovlari bo'lgan odamlar (masalan, ko'rlik, karlik, ko'rish
qobiliyati)

– Nutqda nuqsoni bo‘lgan odamlar
– Kognitiv imkoniyatlari cheklangan odamlar
– Aqliy cheklangan odamlar
Bu barcha yo‘lovchilar uchun ham, transportxizmati ko‘rsatuvchilar uchun

qulaylik tomonidan ham aniq foydali yechimdir.

Аннотация. В статье проанализированы причины возникновения
неплатежеспособности субъектов агробизнеса и рассмотрены результаты их
финансового оздоровления в Узбекистане за период 2020–2025 гг. Установлено, что
основными факторами неплатежеспособности являются нецелевое использование
финансовых ресурсов, рост долговой нагрузки, снижение рентабельности, изношенность
материально-технической базы, неблагоприятные природно-климатические условия, а
также социально-кадровые проблемы.

На основе статистических данных выявлено, что за исследуемый период количество
неплатежеспособных предприятий сократилось с 148 до 98 (на 33,7 %), число прошедших
санацию увеличилось с 52 до 85 (на 63,4 %), а количество предприятий, восстановивших
платежеспособность, выросло более чем в два раза. Эти показатели подтверждают

